
Arnat naartusut erninissaannut sapaatip akunneri sisamaannanngortut tagginneqarneraniit 

naartunerminnut atatillugu sulinngiffeqartalernissaat pillugu Naartunermi, erninermi 

meeravissiartaarnermilu sulinngiffeqartarneq ullormusiaqartarnerlu pillugit Inatsisartut inatsisaat nr. 14-

ip, 7. december 2009meersup allannguutissaanik saqqummiusseqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut                                               

(Inatsisartuni ilaasortaq Randi Vestergaard Evaldsen, Demokraatit) 

Inatsisartuni Demokraatit sinnerlugit Randi Vestergaard Evaldsen siunnersuutaa Siumumiit imaattumik 

oqaaseqarfigissuarput. 

Siumumiik pingaartitatta ilagilluinnarpaat ilaqutariinnut nukittorsaanissaq minnerunngitsumik ilaqutariit 

meerartallit eqqarsaatigalugit. Ukiuni kingullerni Siumumi naartunermi meerartaarnermilu 

sulinngiffeqartarneq pitsanngorsaaviginiarlugu uaguttaaq siunnersuuteqartarnikuuvugut 

aaqqissuusseqataasarlutalu. Qularnanngitsumik partiit tamatta atugassarititaasut pitsanngortikkusuppagut, 

taamaammat siunnersuuteqartoq tunngaviatigut isumaqatigaarput naartunermut meerartaarnermullu 

atatillugu sulinngiffeqartarneq pitsanngorsartariaqarnera. 

Siumumi isumaqarpugut ilaqutariit meerartallit oqilisaassiffiginiarlugit ilaqutariinnut politikki pimoorullugu 

naammassineqartariaqartoq, meerartaartunuunnaanngitsoq aammali meerartaqareersut atugassarititaat 

pitsanngorsarniarlugit, taamaammat Naalakkersuisut Ilaqutariinnut politikkimik suliaqarnerat 

saqqummiussiniarallu nuannaarutigaarput. Naartunermi aammalu meerartaarnermi sulinngiffeqartarneq 

pitsanngorsassagutsigu pisortat suliffeqarfiutaat kisiisa aaqqiiffiginiarsinnaanngilagut taamaammallu 

suliffeqarfinnut namminersortunut meerartaarnermut atatillugu aningaasaateqarfimmik pilersitsiniarneq 

aamma tamakkiisumik taperserparput taamatullu pisortat suliffeqarfiutaanni nalimmassaanissaq 

pingaartutut isumaqarfigalugu. 

Siumumi siunnersuut assortunngilarput isumaqarpugulli pitsaanerpaassasoq naalakkersuisut suliaat 

maanna aallartereersoq utaqqimaarutsigu akissuteqaammimi oqaatigineqarpoq naartunermi 

meerartaarnermilu pitsanngorsaatissat arlallit suliarineqartut. 

Naalakkersuisut siunnersuummik saqqummiussinissaat utaqqissallugu aaliangerpugut siammasinnerusumik 

aaqqiissuteqarnissaq siunertaralugu. Siumumiik taamatut oqaaseqarluta siunnersuut ilalinngilarput qulaani 

tunngavilersuutigut innersuussutigalugit. 

Doris J. Jensen, Siumut 

 


